
ӨЗБЕКИСТАНДА ЭКОЛОГИЯ ҲӘМ ҚОРШАҒАН ОРТАЛЫҚТЫ ҚОРҒАЎ БОЙЫНША ҚАБЫЛ ҚЫЛЫНҒАН НЫЗАМ ҲӘМ ДӘСТУРЛЕРДИҢ ӘҲМИЙЕТИ
Бугинги кунде мәмлекетимизде қоршаған орталық ҳәм экологиялық жағдайдың инсан саламатлығына тәсири ҳәм уси тәсирлерди жеңилистириў  бойынша алып барылып атарған ислердиң барлығы мәмлекетлик сиясаты дәрежесинде диққат қаратылып атир.

Буның сыпаты ретинде  2014 жылдың өзинде, экологиялық нормативлер жобаларын ислеп шығыў ҳәм келисиў, биологиялық ресурслардан пайдаланыў, экологиялық қадағалаў, шығындылар тараўында мәмлекетлик есабыны журитиў ҳәмде суў қудықларын бурғылаўға рухсатнама бериў тәртиплери, Ботаника бағын раўажландырыў ҳаққындағы Министирлер кабинетиниң жәми  9 қарары  тастыйқланды [1]. Республикамизда қоршаған орталкты қорғаў ҳәм оны келешек аўладқа сап ҳалында жеткериў бойынша нызамларды қабыллаў, әмелдеги бар болған нызам ҳужжетлерге өзгерис ҳәм қосымшалар киритиў бойинша қабыл қылынып атырған нызам ҳужжетлердиң орны айрықша. Бирғана шығындылар менен ислесиў бойынша ислерди тәртипке салыў ҳәмде биологиялық ресурсларды қорғаў, олардан дурыс пайдаланыўда нызам, ҳужжетлерге әмел етилиўинде улкен әҳмийетке ийе болған Министирлер кабинетиниң 295-санлы ''Шығындылар менен байланыслы ислерди әмелге асырыў тараўында мәмлакетлик есабы ҳәм қадағалаўды әмалге асырыў тәртиби ҳаққындағы'' ҳәм 290-санлы ''Биологиялық ресурслардан пайдаланыўды тәртипке салыў ҳәм табиятдан пайдаланыў тараўында рухсат бериў тәртип-қағийдаларына өтиў ҳаққындағы'' қарарларыниң қабыланыўы. Бул нызам ҳужжетлер шығиндылар менен ислесиў тараўы ҳәм биологиялық ресурслардан пайдаланыўды ҳәм оларды қорғаў барасындағы ислердиң бағдарин ҳәм шешимин көрситип береиўши низам ҳәм ҳужжетлер болып табылады.  Биологиялық ресурслар ишинде, өсимлик дунясы объектлеринен дурыс пайдаланыў, елимизде екологиялық қадағалаў жумисларын әсиресе жәмийетлик екологиялық қадағалаў жумисларын ҳалықаралық дәрежеде  жетилистириў, бул тараўдағы ислерди жедделестириў бойинша  2015-жылы Министирлер кабинети  3 қарар қабыл етти. Атап айтқанда ''Өсимлик дунясы объектлеринен пайдаланиўды жәнеде жетилистириў  илажлары'' ҳаққындағы, ''Жәмийетлик экологиялық қадағалаўды әмелге асырыўға байланыслы улгили нызамларды тасдиқлаў'' ҳаққындағы қабыл қылынған қарарлары бул тараўдағы ислердиң алға илгерлеп баратырғанынан дерек береди. 
Сонғы жыллар елмиздиң нызамшылык палатсы тарепинен екология  ҳәм коршаған орталықты қорғаў бойынша бир қатар стратегиялық дәстурлер ислеп шығылып турмыска енгизилмекте. Солардан бири "2016-2020 жылларда Өзбекистан Республикасинда қоршаған тәбийий орталық мониторинги дәстури" ҳәм "2016-2018 жылларда Өзбекистанның екотуристикалақ жағдайын беккемлеў ҳәм екологиялық туризмди раўажландырыўға байланыслы ис-илажлар" ислеп шиғилып атырғанлығыны, табийий орталықты қорғаўға ҳәм табийий орталықтағы жуз берип атырған кери процесслерди бақлаў, анализеў жумусларын комплекс алып барыўға, елимизде екотуризимди еледе жедел тәризде раўажландырыўға имканият жаратады. Бул еки ири дәстур екология ҳәм қоршаған орталықтың инсан саламатлығына тәсирин анақлаў, олрдың тәсирин кемейтириў ҳәмде екотуризимди, сол қатары республикамыз аймағанда жайласқан тәбийий ландшаптларды қорғаў, ол жерлердың тәбийий ҳалында сақлап қалыў, екотуризмди менен шуғуланыўшы исбилерменлерди қоллап қуўатлаўды өз ишине қамтиған. Бул дәстурдиң турмысқа енгизилиўи  екология ҳәм қоршаған орталық тараўындағы алып барылып атырған ислердың қаншели кең көлемде ҳәм әҳмийети улкен екенин көрсетеди.  
Екология ҳәм қоршаған орталықты қорғаў бойынша және бир стратегиялық   дәстурлердин бири 2016-2025 жылларға мөлшерленген биологиялық көп турлиликти сақлаўға байланыслы 42 тәдбирден ибарат мәмлекетлик дәстури. Бул дәстур тийисли министирликлер ҳәм мәмлекетлик мәкеме, шөлкемлер менен кеңнен додалаў тийкарында көрип шығылды. Бул дәстурди ислеп шығыў улкен әҳмийетке ийе, себеби елимиз тәбиятиндағы өсимликлердиң 9% ендемик өсимлик болып, текғана бизиң елимиз тәбиятында ушрасады [2]. Тәбиятағы ҳәр бир ҳайўанат, өсимлик бир-бири менен байланыслы ҳәм олардың ҳәр бириң жабайы табиятта өз орны ҳәм атқаратуған функциясы бар. Елимиз тәбиятындағы флора ҳәм фаунасынның ҳәр бир ўакилин келешек аўладқа бир путин ҳалда жеткизиўде бул дәстур баслы ўазыйпаны атқараўы сөзсиз. 
 Бугинги кунде тәбийий орталақты қорғаў ҳәм инсан саламатлығы ушын пайдалы болған тәбийий өнимлерди ислеп шиғарыў ҳәм бул бойынша жаңа дәстур ислеп шығылыў мутәжлиги бар еди. Усы тийкарда ''2013-2017 жылларда Өзбекистан Республикасында коршаған орталықты қорғаў бойынша ҳәрекетлер дастури''де экологиялық сертифкатластырыў мәселелери, атап айтқанда өнимлерди ислеп шығарыўдың технологиялық процесслери, хизметлер ҳәмде економиканың машинасазлық, жеңил санаат, химия, азық-аўқат, агросанаат комплекси бойынша ислеп шығарып атирған өнимлердиң қаўипсизлик нормаларын ислеп шығыў белгиленген. Ҳәзирги ўақытда дуняның раўажланған ҳәм раўажланып атырған еллеринде ислеп шығарылып атырған өним ҳәм хизметлерине екологиялық маркировкалаў  жолға қойылған. Бизиң елимиз економикасинда да раўажланыўлар тез пәтлер менен журип, импорт орныны басыўшы ҳәм сирт еллерге экспорт бап өнимлер ислеп шығарылмақта. Бирақ бизиң еллимиз нызамшылығында еле бирде бир екологиялық маркировкалаў бойынша нызам қабылланбаған, сонлықтан ''2013-2017 жылларда Өзбекистан Республикасында коршаған орталықты қорғаў бойынша ҳәрекетлер дастури''  бул бойынша елимизде жаңа қарарлар қабыл қылыныўына туртки болды. Атап айтқанда усы дәстур негизинде, халыкаралық қабыл қылынған екологиялық маркировкалаў системасын енгизиў, базарларға сапасыз, инсан саламатлығы ушын қәўипли болған қалбеки затлардың шығыўының алдын алыў, елимизде ислеп шығарилып атырған затлардың сапасин жақслаў, екологиялық таза өним ҳәм технологияларды қолланыўшыларды ҳәр тәреплеме қоллап-қуўатлаў, халықаралық базарда өнимлердиң бәсекиликке шыдамлығын асырыўы, өнимлер экспорт көлеминиң артыўына ҳәм еллимиз экономикасының еледе раўажлаўына жол ашады.  
Екология ҳәм қоршаған орталыкты қорғаўда, табийий ресурслардан пайдаланыўды тәртиплестириўде, нызам, ҳужжетлер ҳәмде дәстурлердиң қабил етилиўи менен бирге  олардың устинен қадағалаў жумысларын жургизиўде керек. Бул бойынша Өзбекистан Республикасының биринши призденти тәрепинен 2013-жылы Өзбекистан Республикасының ''Екологиялық қадағалаў ҳаққында''ғы нызамы қабыл қылынды. Қарарға муўапық жәмийетшилик дыққатын ҳәм мәмлекетлик емес мәкемелерди, мәмлекетимиздин ҳәр бир пуқарасын қоршаған орталқты қорғаў, табийий ресурслардан ақылға муўапық пайдаланыўға ҳәм бул барадағы қылыныўы тийис болған ислер ҳәм нызамлар менен танстырыў, кең жәмийетшилликтиң дыққат итбарын қаратыў болып табылады. Усы нызамда көрсетилген ислерди натийжели алып барыў ушын Министирлер Кабийнети тәрепинен 2014-жылы 5 августта 216-санлы қарары ''Мәмлекетлик екологиялық қадағалаўды  шөлкемллестириў ҳәм әмелге асырыў тәртиби ҳаққында''ғы нызам тастыйқланды [3]. 
Екология ҳәм қоршаған орталықты қорғаў бойынша қабылланған нызамлар, қарарлар ҳәм дәстурлер және бир әҳмийетлиги, усы нызам, қарарлар тийкарында елимизде жыл даўамында тексериўлер өткерилип турады, тексериўлер өткезиўден баслы мақсет табиятты қорғаў бойынша кабыл қылынған нызамлардың орынланыўын ҳәм нызам бузыўшылық ҳалатларын анықлаў болып есапланады. Тәбиятты қорғаў баскармасының жергиликли бөлимлери тәрепинен ҳәр жылы тексериў ҳәм рейдлер өткизиледи. Тексериўлер даўамында тәбияты қорғаў бойынша нызамда белгиленген тәртип қағийданы бузғаны ушын физикалык ҳәм юридикалық шахсларға жәрима салынады. Бирғана 2015-жылы 3 шерек бойынша жергиликли тәбияты қорғаў бөлимлери фондына 7,5 млрд сумнан артық тусим тускен ҳәм соннан 5 млрдға жақыны мәмлекет бюжетине өткерилген. Бул көрсеткиш 2016-жылдың 3 шерегинде 12,5 млрд сумға жақын сонның 7,5 млрд сум мәмлекет бюжетине өткерилген [4].  Бул тускен қаржылар тәбиятты қорғаў ислерине ҳәм тәбиятты қорғаў мәкемелериниң техникалық базасын жаналаўға сарыпланыўы менен әҳмийетли. Елимизде тәбиятты қорғаў бойынша қабыл етилип атырган нызамлар, қарарлар ҳәм дәстурлер ҳаққында кең жәмийетшиликке тусиндириў ислерин еледе жанландырыў керек. Бул бойынша әсиресе окыў орынларында ана табиятты  қорғаўды, биологиялык ресурслардан дурыс пайдаланыў бойынша оқыўшы  жасларға кеңнен интерактив усылларда тусиндириў ислери менен биргеликте, кең жәмийетшиликти тәбиятты асыраўға, нызамларға деген ҳурметин еледе арттырыў бойынша қосымша ис-илажларды әмелге асырыў мақсетке муўапық болады.    

